
Аннотация.  “Нексия 3” автомобили учун электролизёр ясалди. Ундан Браун 

гази ҳамда водород ва кислород газлари алохида олинди. Кислород гази озонга 

айлантирилди. Одатий бензин- ҳаво аралашмасига водород ва озон газларининг 

қўшилиши двигатель қувватининг 16,64 % га ортишини, бензин сарфининг  40,25 

% га камайишини, ишланган газлар таркибидаги CО миқдорининг 48,85 % ва  CН 

миқдорининг 38,64 % га камайишини таъминлади. 

ИСПОЛЬЗОВАНИЕ ВОДОРОДА И ОЗОНА В АВТОМОБИЛЯХ 

 

Аннотация.  Для автомобиля Нексия 3 был изготовлен электролизер. Из 

него получали газ Брауна, а также отдельно газообразные водород и кислород. 

Газообразный кислород был преобразован в озон. Добавление газообразного 

водорода и озона к обычной бензино-воздушной смеси обеспечило увеличение 

мощности двигателя на 16,64 %, снижение расхода бензина на 40,25 %, снижение 

содержания СО в отработавших газах на 48,85 % и снижение содержания CN на 

38,64 %. 

USE OF HYDROGEN AND OZONE IN VEHICLES 

 

Annotation. An electrolyser was made for the Nexia 3 car. Brown's gas was 

obtained from it, as well as separately gaseous hydrogen and oxygen. Gaseous oxygen 

was converted into ozone. The addition of hydrogen gas and ozone to a conventional 

gasoline-air mixture provided an increase in engine power by 16.64%, a decrease in 

gasoline consumption by 40.25%, a decrease in CO content in exhaust gases by 48.85% 

and a decrease in CN content by 38.64% . 

IQAir порталининг аниқлашича 2022 йилдп Тошкент шаҳри ҳавосининг 

ифлосланиши бўйича дунёда биринчи ўринга чиқиб олди. Бунда одамлар учун 

энг зарарли бўлган PM-2,5 майда чанг заррачаларнинг концентрацияси 212 

мкг/м3 ни ташкил этди ва Жахон соғлиқни сақлаш ташкилотининг таснифи 

бўйича “жуда зарарли” даражага мос келди ҳамда ўрнатилган меёрлардан 42,4 

марта ортди [1]. 

Ҳавонинг ифлосланиши нафақат табиий хусусиятлар (қуруқ иқлим, қумли 

ва қумлоқ тупроқлар), балки антропоген ифлосланишлар (автомобиллар, саноат, 

қурилиш, иссиқлик станциялари ва бошқаларнинг чиқиндилари) билан ҳам 

боғлиқ. Атроф- муҳитни заҳарловчи антропоген манбалар ичида 

автомобилларнинг сўндиргичидан чиқаётган ишланган газлар рўйхатнинг 

биринчи ўринида турибди. Улар атмосфера ҳавосига чиқарилаётган жами 

заҳарли моддаларнинг 60-80 % ни ташкил қилмоқда [2-5]. 

 Ушбу заҳарли моддалар нефть ва газ ёнилғиларини автомобилларнинг 

ички ёнув двигателларида ёқиш эвазига пайдо бўлмоқда. Бунга сабаб- бу 

ёнилғиларнинг двигатель цилиндрларида тўла ёнмасдан ташқарига чиқариб 

юборилишидир.  

Охирги ўн йиллардаги ички ёнув двигателларидаги барча 

такомиллаштиришлар асосан уларнинг дозалаш ва чиқариш тизимлари бўйича 

олиб борилди, лекин ишчи цикл жараёнларини ўтишини ўрганишга камроқ 

эътибор берилди. Натижада ички ёнув двигателларининг ишчи деталлари 

шундай тез ҳаракатланувчан бўлиб қолдики, барча ундаги жараёнлар- киритиш, 

сиқиш, ёнилғи пуркаш, ёниш, кенгайиш ва чиқариш- вақтнинг юздан бир 

секундларида ўтадиган бўлиб қолди. Натижада одатий нефть ёнилғилари 

(бензин, дизел ёнилғиси, суюлтирилган газ) бу жараёнлар давомида ёнишга 

улгурмай қолмоқда [6-9]. 

Шунинг учун уларнинг ўрнига водород ёнилғисини ишлатишни таклиф 

этдик, чунки у бензинга нисбатан 8 марта тез ёниш хусусиятига эга ва арзон 

ўринбосар ҳисобланади.  

Маълум бўлишича одатий ёнилғини тўла алмаштириш шарт эмас, балки 1- 

6 % водородни (масса бўйича) қўшимча киритиш, сиқиш, ёниш ва кенгайиш 

жараёнларини тубдан яхшилаш учун етарли бўлди. Бунга водроднинг ўта енгил 

ва тез аралашувчанлиги ёниш марказини фаол хосил қилиш хусусияти сабаб 

бўлади. Бунда двигателнинг самардорлиги ортади ва экологик характеристикаси 

яхшиланади [10-15].  

Водород генератори автомобил капоти остида жойлашган оддий сув 

қуйилган кичик контейнер, ёки идишдан иборат. Биз ясаган ва синаб кўрилган 

қурилма электролизер кўринишида бўлиб, у зангламас пўлатдан ясалган 

пластинкалар ва уларнинг орасига қўйилган резина қистирмалар болтлар 

ёрдамида қотирилган (1- расм). Пластинкаларга 12 В кучланиш ва 50 А ток кучи 

берилади, бунда ҳар бир пластинкага кетма- кет мусбат (+) ва манфий (-) ток 

уланади. Уларнинг орасидаги бўшлиқда хосил бўлган газ чиқариш тешиги 

орқали чиқарилади ва шланг орқали учликка уланади. Учликдан чиққан водород 

ва кислороднинг аралашмаси- Браун гази яхши ёнади. Бу газни ҳамма ерда, 

жумладан пайвандлаш ишларида, қозонхоналарда ва ички ёнув двигателларида 

ёнилғи сифатида ишлатиш мумкин [16-19]. 

Лекин бу газ ички ёнув двигателларининг энергетик ва экологик 

кўрсаткичларини сезиларли даражада яхшилай олмайди. Шунинг учун биз 

водород ва кислород газларини автомобилнинг мотор бўшлиғида алохида ҳосил 

қилдик. Бунда водород тўғри киритиш шланги орқали двигателнинг 

цилиндрларига киритилади, кислород эса озонатор орқали ўтиб озонга 

айлантирилади ва кейин двигателнинг цилиндрларига киритилади [20-24]. 

 
2- расм. “Нексия” автомобили учун ясалган водород генератори: 1- 

ҳаво шланги; 2- сув баки; 3- электролизёр; 4-12 В ли токка улаш симлари; 

5- озонатор; 6- 30 кВ ли токка улаш симлари. 

 

Лаборатория шароитларидаги синовларда двигател цилиндрларига 

юбориладиган қуйидаги ёнилғи- ҳаво аралашмалари текширилди [25-29]: 

 Одатий бензин- ҳаво аралашмаси (назорат); 

 Назорат + Браун гази; 

6 

1 

5 

2 

3 

4 

 Назорат + водород ва озон. 

Синов натижаларидан кўриниб турибдики (1-жадв.), тажрибадаги “Нексия-

3” автомобили двигатели одатий бензин- ҳаво аралашмасида (назорат) 

ишлаганида двигателнинг қуввати 76,46 кВт, ёнилғи сарфи 7,84 л/соат ни ташкил 

этган бўлса, кейинги 2- вариантда двигатель бензин- ҳаво+ Браун гази 

аралашмасида ишлаганида двигателнинг қуввати 85,78 кВтгача ортди, бензин 

сарфи 6,77 л/соатни ташкил этди. 3- вариантда ишлагида двигатель бензин- ҳаво 

+ водород ва озон аралашмасида ишлаганида унинг қуввати 89,18 кВтгача ортди, 

бензин сарфи 5,59 л/соатни ташкил этди. Бунда 2- ва 3- вариантларда 

двигателнинг қувватини ортиб кетиши ва бензин сарфининг камайишига  асосий 

сабаб- одатий бензин- ҳаво аралашмасига Браун гази, водород ва озон 

газларининг қўшилиши эвазига цилиндрларнинг қўшимча ёнувчан газлар билан 

тўла тўлдирилгани бўлди [30-35]. 

Ишланган газлар таркибидаги CО миқдори бўйича двигатель одатий бензин- 

ҳаво аралашмаси (назорат)да ишланида 4,06 % ва  CН миқдори 5,15 %ни ташкил 

этган бўлса, 2- вариантда мос равишда 2,32 % ва 2,95 % ни ташкил этди, 3- 

вариантда эса мос равишда 1,86 % ва 1,99 % ни ташкил этди [36-38]. 

  

1-жадв. 

Лаборатория шароитидаги синовларнинг натижалари 

№ Ёнилғи- 

ҳаво 

аралашмас

ининг 

турлари 

Элект

р 

токин

инг 

кучи, 

А  

Тирса

кли 

вални

нг 

айлан

ишлар 

сони, 

та/ми

н 

Двига

телни

нг 

қувва

ти, 

кВт 

Ёнилғи 

сарфи, 

л/соат 

Ишлан

ган 

газлард

аги CО, 

миқдор

и, % 

Ишланган 

газларда CН, 

миқдори, % 

1.  Одатий 

бензин- 

ҳаво 

аралашмас

и (назорат) 

50 2350 76,46 7,84 4,06 5,15 

2.  Назорат + 

Браун гази 

50 2350 85,78 6,77 2,32 2,95 

3.  Назорат + 

водород ва 

50 2350 89,18 5,59 1,86 1,99 

озон 

газлари 

 

Хулосалар. 

Хулоса қилиб айтганда одатий бензин- ҳаво аралашмасига Браун газининг 

қўшилиши (2- вариант) натижасида «Нексия-3» автомобили G15MF 

двигателининг қуввати 12,19 % ортиши, бензин сарфининг  15,81 % га камайиши, 

ишланган газлар таркибидаги CО миқдорининг 57,14 % ва  CН миқдорининг 

57,28 % га камайиши кузатилди. Одатий бензин- ҳаво аралашмасига водород ва 

озон газларининг қўшилиши (3- вариант) натижасида эса двигатель қувватининг 

16,64 % га ортиши, бензин сарфининг  40,25 % га камайиши, ишланган газлар 

таркибидаги CО миқдорининг 48,85 % ва  CН миқдорининг 38,64 % га камайиши 

кузатилди. Натижада двигателнинг қувватини ортиши эвазига иш ресурси 15-20 

% га ортди, бензин сарфининг камайиши эвазига ҳар бир автомобилдан 28-32 

млн сўм йилик иқтисодий самара олинди ва ишланган газларнининг таркибидаги 

заҳарли моддаларнинг камайиши эвазига атроф- мухитни заҳарланишининг 2-3 

марта камайишига эришилди. 

